
Tgei che in ei, tgei ch’in ei staus
serevelesch’en siu davos ruaus.
Nus udin buc il sussurar da Diu,
mo senuspin cu gl’ei finiu.

Annunzia da mort
Trests, mo engrazieivels per quei ch’ella ha fatg per nus, prendein nus cumiau da nossa cara
sora, madregna, quinada ed onda

Lucrezia Rütter-Candinas
11 da mars 1921 – 13 d’avrel 2014

En tristezia:
Sora Geresina Candinas
Theo e Marguerite Candinas-Zeh
cun famiglia
Angelina e Florentin Schnoz-Candinas
cun famiglia
Waldemar e Beatrice Rütter
Cecile Rütter cun famiglia
Nevs e niazas

En sia liunga veta che ha siu origin a Surrein, ha la defuncta Lucrezia mess tut sias forzas
e ses duns en favur da siu mariu e ses figliasters, da sias scolaras, dad orfans en Frontscha
duront l’uiara e da bia auters concarstgauns.
La messa da sepultura ha liug mesjamna, ils 16 d’avrel allas 14.00 en la caplutta digl
asil da vegls Bodmer a Cuera. La satrada dall’urna sespleiga pli tard el stretg ravugl dalla
famiglia.
Enstagl da donaziuns da fluras giavischa la defuncta ch’ins seregordi da: Benediktiner
Missionare,Abtei St. Otmarsberg 8730, PC 90-6990- 0.

Adressa da malencurada:
Angelina Schnoz-Candinas
Loestrasse 38
7000 Cuera

Cumissiun da concurrenza
vul avrir dal martgà

Ils novs instruments fan effect
DA LUCAS DEPLAZES / ANR

■ La cumissiun da concurrenza
(CumCo) è sa concentrada l’onn pas-
sà sin il sectur dals cartels e sin
l’avertura da las fieras. Ella ha accu-
sà 97 interpresas, decretà 23 disposi-
ziuns e formulà diversas recumanda-
ziuns. Sco quai che ha punctuà Vincent
Martenet, il president da la cumissiun,
a chaschun da la conferenza da medias
dad ier a Berna, dispona l’instanza fede-
rala CumCo uss dals instruments neces-
saris e da l’experientscha en la pratica
per pudair far ina lavur effizienta. La re-
visiun da la lescha davart ils cartels
d’avant 10 onns lubescha a la CumCo:
sancziuns directas, autodenunziaziun e
perquisiziun da la chasa (Hausdurchsu-
chungen). Plinavant vegnan dispensa-
das d’ina multa u d’ina part da quella
interpresas che annunzian cunterfatgs a
la lescha davart il cartels. Sulettamain
l’existenza da quests instruments haja
ses effect, ha constatà Rafael Corazza, il
directur da CumCo. Il resultat da l’onn
2013 è respectabel. La summa da las
multas decretadas cuntanscha il dum-
ber da trais cifras. Var 20 cas sa chattian
actualmain en la pipeline, ha punctuà
Corazza.

Cunvegas illegalas er en il Grischun
En il chantunTuritg han construiders da
vias fatg cunvegnas e decidì tranter els
sezs tgi che survegn la lavur da con-
strucziun da vias, e quai tar 30 projects
da construcziun scrits or publicamain.
Cunter quest proceder illegal ha accusà
la CumCo l’avrigl 2013 dudesch inter-
presas da construcziun e decretà multas
en la summa d’inmezmilliun francs. Las
interpresas han acceptà la decisiun.

En ses rapport «2013» al cussegl federal
menziuna la cumissiun da concurrenza er
l’accusaziun da diversas interpresas da
construcziun en l’Engiadina Bassa. La cu-
missiun dispona da diversas infurmaziuns
davart cunvegnientschas da submissiun
tranter interpresas che prevesan da coor-
dinar las publicaziuns e da reparter tranter
ellas las lavurs. Sin fundament dals em-
prims resultats ha la CumCo prendì sut la
marella ulteriuras interpresas en il chan-
tun Grischun.

Cun ina disposiziun dals 27 da matg
2013 ha la cumissiun sancziunà diesch
libraris da linguatg franzos pervia d’ina
cunvegna davart la repartiziun dal terri-
tori da vendita en la valur da 16,5 mil-
liuns francs. En il decurs dals onns
2005–2011 han quests diesch libraris
impedì l’import da cudeschs da lingua

franzosa pli bunmartgà, principalmain
da la Fantscha. Cun quest sistem d’isola-
ziun da la fiera n’èsi betg stà pussaivel da
retrair cudeschs da linguatg franzos per
in pretsch pli bass.

Sin il sectur da la vitgira aviatica ha
sancziunà la CumCo il december passà in-
desch interpresas da transport aviatic cun
ina multa dad indesch milliuns francs. En
quest cas sa tractava quai da cunvegnien-
tschas davart elements da tariffas per ben-
zin, vitgira, duana e ristgs da guerra.

Avertura sin il sectur dals notars
Actualmain sto ina documentaziun
(vendita da terren u d’immobiglias e.a.)
vegnir confermada d’in notar che dispo-
na d’ina legitimaziun per l’agen chantun.
Las differenzas da las tariffas tranter ils
divers chantuns èn considerablas. Sin
fundament da sias retschertgas crititge-
scha la CumCo la restricziun da las cum-
petenzas dals notars mo sin l’agen chan-
tun e recumonda al cussegl federal dami-
dar la lescha dal cudesch civil. Tenor il
parairi da la CumCo duai l’attest da qua-
lificaziun per ils notars vegnir acceptada
da mintga chantun e procurar en l’ave-
gnir per dapli mobilitad per ils notars e
pussibilitar la concurrenza davart quali-
tad, prestaziuns e pretschs.

Rafael Corazza, il
directur da la cu-

missiun da concur-
renza (dretg) ed il
president Vincent
Martenet (san.) ti-
lan ina bilantscha
positiva a la confe-

renza da medias
annuala dad ier a

Berna.

